
SluzƼbene novine Federacije BiH“, broj 99/17 

Bosna i Hercegovina      
FEDERACIJA BOSNE I HERCEGOVINE 
AGENCIJA ZA NADZOR OSIGURANJA 
FEDERACIJE BOSNE I HERCEGOVINE 
S A R A J E V O 

Na osnovu člana 169. stav (2) i člana 130. Zakona o osiguranju („Službene novine Federacije BiH”, 
broj 23/17), i člana 12. Statuta Agencije za nadzor osiguranja Federacije Bosne i Hercegovine 
(„Službene novine Federacije BiH”, broj 84/17), Stručni savjet Agencije za nadzor osiguranja 
Federacije  Bosne  i  Hercegovine,  na  8.  sjednici,  održanoj 24. 11. 2017. godine, d o n o s i 

P R A V I L N I K 
o uvjetima za obavljanje funkcije člana uprave koncerna i holdinga osiguravača

Član 1. 
(Predmet) 

Ovim Pravilnikom utvrđuju se uvjeti stručne spreme, radnog iskustva i drugi posebni uvjeti koje 
moraju ispunjavati lica koja se imenuju za upravu koncerna osiguravača, odnosno holdinga 
osiguravača. 

Član 2. 
(Uvjeti za člana uprave) 

(1) Član uprave koncerna i holdinga osiguravača (u daljem tekstu: uprava) može biti domaće i
strano fizičko lice koje ispunjava sljedeće uvjete:
a) poznaje jedan od jezika u službenoj upotrebi u Bosni i Hercegovini u govoru i pismu za

nesmetano obavljanje te funkcije,
b) ima najmanje visoku stručnu spremu - VII stepen, odnosno visoko obrazovanje

Bolonjskog sistema studiranja (najmanje 240 ECTS bodova),
c) ima najmanje pet godina radnog iskustva u rukovođenju ili obavljanju osiguravateljnih

poslova u društvu ili drugom pravnom licu na rukovodećim poslovima iz područja
finansija, bankarstva, prava, aktuarstva, revizije ili upravljanja rizicima,

d) nije bilo član nadzornog odbora, član uprave ili lice na drugom rukovodećem položaju
u društvu za osiguranje, odnosno privrednom društvu kada je nad njim otvoren stečajni
postupak, koje je brisano iz sudskog registra po službenoj dužnosti ili kojem je
doneseno rješenje o ukidanju rješenja o dozvoli,

e) nad čijom imovinom kao dužnika pojedinca (obrtnik) nije otvoren, ne vodi se, niti je
proveden stečajni postupak,

f) nije bilo razriješeno dužnosti člana uprave društva za osiguranje rješenjem nadzornog
tijela,

g) kojem nadzorno tijelo nije odbilo izdati odobrenje za obavljanje funkcije člana uprave
ili ako je proteklo najmanje godinu dana od dana izvršnosti rješenja kojim se odbija
zahtjev za izdavanje odobrenja za obavljanje funkcije člana uprave,

h) nije član uprave odnosno prokurist društva za osiguranje ili društva za reosiguranje,
i) da se protiv istog ne vodi krivični postupak,
j) da nije pravosnažno osuđeno za krivično djelo ili prekršaj koji predstavlja grubo ili

trajno kršenje propisa iz nadležnosti Agencije za nadzor ili srodnih nadzornih tijela
stranih država, odnosno za krivična djela propisana Krivičnim zakonom FBiH  i to:
- krivična djela protiv privrede, poslovanja i sigurnosti platnog prometa,
- krivična djela iz oblasti poreza,



- krivična djela podmićivanja i  
- krivična djela protiv službene i druge odgovorne funkcije. 

k)  koje nije u sukobu interesa u odnosu na društvo za osiguranje, dioničare, članove 
nadzornog odbora ili nosioce ključnih funkcija. 

(2) Smatra se da fizičko lice koje nije državljanin Bosne i Hercegovine ispunjava uvjete o 
nekažnjavanju iz stava (1) tačka j) ovoga člana ako nije pravosnažno osuđeno za djela koja 
u svom opisu odgovaraju tim djelima, odnosno za krivična djela iz zakona drugih država 
koja po svom opisu odgovaraju navedenim krivičnim djelima. 

 
Član 3. 

(Utvrđivanje postojanja uvjeta za upravu) 
(1) Koncern osiguravača odnosno holding osiguravača je dužan utvrditi postojanje uvjeta iz 

člana 2. ovog Pravilnika prije donošenja odluke o imenovanju uprave, a u slučaju prestanka 
postojanja navedenih uvjeta razriješiti člana uprave.  

(2) Član uprave mora bez odgađanja o prestanku postojanja uvjeta iz člana 2. ovoga Pravilnika 
o tome obavijestiti koncern osiguravača odnosno holding osiguravača. 

 
Član 4. 

(Dokazi za ispunjavanje uvjeta za upravu) 
(1) Dokumentacija kojom kandidat za upravu dokazuje ispunjavanje uvjeta iz člana 2. stav (1) 

ovog Pravilnika je:  
a) kopija dokaza o završenom propisanom stepenu obrazovanja kandidata, a u slučaju 

inostrane isprave (diplome) i kopije dokumenta o priznavanju inostrane visokoškolske 
kvalifikacije u svrhu zapošljavanja ili nastavka obrazovanja izdanom od strane 
nadležnog organa u Bosni i Hercegovini,  

b) odgovarajuće isprave iz koje je vidljiv radni staž kandidata,  
c) pisane izjave kandidata da ispunjava uvjete iz člana 2. stav (1) tač. c) do f) ovog 

Pravilnika, 
d) uvjerenja nadležnog suda da se protiv njega ne vodi krivični postupak,  
e) uvjerenja nadležnog organa da nije osuđivan. 

(2) Koncern osiguravača, odnosno holding osiguravača može zatražiti i druge informacije i/ili 
dokumentaciju prilikom utvrđivanja ispunjava li kandidat za nosioca uprave uvjete iz člana 
2. ovoga Pravilnika. 

(3) Koncern osiguravača odnosno holding osiguravača nije dužan ponovno prikupljati 
dokumentaciju iz stava (1) ovoga člana kojom već raspolaže, ali ju je dužan uzeti u obzir 
prilikom donošenja odluke o imenovanju uprave. 

(4) Koncern osiguravača odnosno holding osiguravača je dužan odluku o imenovanju uprave 
donijeti na osnovu dokumenata iz stava (1) ovog člana. 

 
Član 5. 

(Stupanje na snagu Pravilnika) 
Ovaj Pravilnik stupa na snagu osmog dana od dana objavljivanja u „Službenim novinama 
Federacije BiH“. 
 
                                                                                                                                                 P R E D S J E D N I K 

